                                               З  А  П  И  С  Н  И  К



од втората седница на Советот на Општина Аеродром, одржана на 02.12.2025 година  со почеток во 12:30 часот, во просториите на Општина Аеродром
Присутни:
	
	16.Дејан Ристовски

	1. Елена Богатиновска
	17.Горан Костовски

	2. Иван Левковски
	18. Сања Несторовска Лазарова

	3. Антонио Петковски
	19. Михајло Димовски

	4. Сузана Павловска
	20. Слободанка Ќириќ

	5. Николче Златевски
	21.Миле Брцески

	6.Данче Стојановиќ
	22. Милутин Ристески

	7. Антонио Костадиновски
	23. Марина Кусакатска

	8. Жељко Грче
	24. Марјан Јовановски

	9.Мими Трајковска
	25. Даниел Самарџиски

	10.Бошко Петковски
	26.Марко Данилоски

	11.Деан Трифуновски
	27.Љупчо Марковски

	12. Олгица Бошнаковска

	13. Васе Канзуров

	14. Александра Петковска Николовска

	15. Бојан Ангеловски


	
Присутни се и претставници од општинската администрација.
Претседателката на Совет Сузана Павловска, ја отвори  седницата на Советот на Општина Аеродром и констатира дека на седницата присуствуваат  мнозинство членови на Советот и Советот може полноважно да одлучува.

Претседателката го стави на гласање Записникот од првата конститутивна седница
ГЛАСАА: ЗА – 16 советници         ПРОТИВ –нема   ВОЗДРЖАНИ- нема
Се констатира дека записникот е усвоен


Претседателката отвори расправа по дневниот ред

Претседателката извести дека се доставени предлог точки за дополнување на дневниот ред

Од страна на  Градоначалник:
1. [bookmark: _Hlk204689533]Предлог-одлука за примање донација од страна на Александра Хаџи Кочкова за изработка на урбанистички проект вон опфат на урбанистички план за пристапен пат 
2. [bookmark: _Hlk215648341]Предлог-одлука за финансиско стимулирање на работници на Јавното претпријатие за комунални дејности на Oпштина Aеродром-Скопје
3. Предлог-одлука за измена на распоредот на средствата во Буџетот на ОА за 2025 година


Претседателката даде збор и бидејќи никој не побара збор, Претседателката го стави на гласање предлогот за дополнување на дневниот ред со точката

[bookmark: _Hlk203119300]Предлог-одлука за примање донација од страна на Александра Хаџи Кочкова за изработка на урбанистички проект вон опфат на урбанистички план за пристапен пат 
ГЛАСАА: ЗА – 16 советници         ПРОТИВ –нема   ВОЗДРЖАНИ- нема
Се констатира дека предлогот е усвоен

Предлог-одлука за финансиско стимулирање на работници на Јавното претпријатие за комунални дејности на Oпштина Aеродром-Скопје  
ГЛАСАА: ЗА – 16 советници         ПРОТИВ –нема   ВОЗДРЖАНИ- нема
Се констатира дека предлогот е усвоен

Предлог-одлука за измена на распоредот на средствата во Буџетот на ОА за 2025 година
ГЛАСАА: ЗА – 16 советници         ПРОТИВ –нема   ВОЗДРЖАНИ- нема
Се констатира дека предлогот е усвоен


Претседателката го стави на гласање дневниот ред со дополнувањето
ГЛАСАА: ЗА – 16 советници         ПРОТИВ –нема  ВОЗДРЖАНИ- нема
Се констатира дека дневниот ред е усвоен

Советникот Дејан Ристовски се јави за збор и напомена дека е поднесена иницијатива за донација, но истата не е ставена во дневниот ред и предложи истата да се стави. Претседателката Сузана Павловска на ова одговори дека според член 145 од Деловникот, иницијативата е примена од нејзина страна и е доставена до Градоначалникот, каде што постои период во кој може да се одговори.

Согласно член 61 од Деловникот за работа на Советот предлагам измена на редоследот на точките на дневен ред и тоа дополнителните точки да се разгледаат како последни точки од дневниот ред, а пред точката советнички прашања.
ГЛАСАА: ЗА – 16 советници         ПРОТИВ –нема   ВОЗДРЖАНИ- нема
Се констатира дека дневниот ред е усвоен


Се премина на точките од дневниот ред. Од страна на претседателката се предложи заедничка расправа на првите 4 точки од дневниот ред. 
Со 16 гласа ЗА се прифати предлогот за заедничка расправа, при што претседателката отвори расправа и праша дали некој бара збор. Никој не побара збор и со тоа се премина кон гласање на точките.

1-ва точка - 	Предлог-одлука за утврдување бесправен  објект за кој може да се изврши вклопување во урбанистичко-планска документација (објект бр.1 на КП 1419 КО Кисела Вода 2)
ГЛАСАА: ЗА – 22 советници         ПРОТИВ –нема  ВОЗДРЖАНИ- нема
Се констатира дека  точката е усвоена

2-ра точка - Предлог-одлука за утврдување бесправен  објект за кој може да се изврши вклопување во урбанистичко-планска документација (објект на КП793КО Кисела Вода 2)
ГЛАСАА: ЗА – 22 советници         ПРОТИВ –нема  ВОЗДРЖАНИ- нема
Се констатира дека  точката е усвоена 

3-та точка - Предлог-одлука за утврдување бесправен објект за кој може да се изврши вклопување во урбанистичко-планска документација  (објект, бр.1 и објект бр. 2 на КП3983 КО Кисела Вода 2)  
ГЛАСАА: ЗА – 22 советници         ПРОТИВ –нема  ВОЗДРЖАНИ- нема
Се констатира дека  точката е усвоена 

4-та точка - Предлог-одлука за утврдување бесправен објект за кој може да се изврши вклопување во урбанистичко-планска документација  (објект, бр.1на КП2980и КП 2981 КО Кисела Вода 2)
ГЛАСАА: ЗА – 22 советници         ПРОТИВ –нема  ВОЗДРЖАНИ- нема
Се констатира дека точката е усвоена.

5-та точка - Предлог-одлука за одобрување на дополнителни финансиски средства на основни  училишта на територијата на Општина Аеродром
Советникот Дејан Ристовски се јави за збор и истакна дека бидејќи се работи за повеќе училишта следниот пат ако може да бидат како посебни точки, како би можеле попрецизно да се изјаснат за секоја точка од предлог-одлуките.  
Советникот Милутин Ристески се јави за збор и напомена дека се работи за точка со која што се одобруваат дополнителни финансиски средства за 5 основни училишта, а на само еден час пред почетокот на седницата се дополнила оваа точка со уште две барања за 2 основни училишта. Истакна дека тие како советничка група на СДСМ ќе ја поддржат оваа точка и ќе гласаат ЗА, затоа што на основните училишта овие средства навистина им се потребни, но напомена и дека сака да ја искористи приликата уште еднаш да потсети дека долговите на училиштата во општина Аеродром се најстрого чувана тајна. Неколку пати претходно го поставил прашањето за тоа колкави се догловите на училиштата, но во ниту еден момент на тие прашања не му било одговорено. Ја анализираше табелата од доставените материјали за точката и истакна дека дополните се однедуваат на два приклучоци за струја во висина од 61.000 денари за салата во ООУ Гоце Делчев во Долно Лисиче, ООУ Браќа Миладиновци бара 52.000 денари за квар во парно инсталацијата, ООУ Александар Македонски над 200.000 денари за поправка на систем за рана детекција на пожар, а притоа потсети дека пред само неколку месеци имало исто вакво барање од ООУ Браќа Миладиновци каде што се барале 30.000 денари за поправка на ПП апарати во училиштето. Тогаш прашал дали сите овие системи за справување со пожар во основните училишта се исправни и добил уверување од Градоначалникот дека се исправни. Истакна дека се потребни 4.000 евра кои што училиштето ги нема на својата сметка и мора да ги побара од општината. ООУ Димитар Македонски нема 2.500 денари за автобуска карта за ученик од ранлива категорија, ООУ Блаже Конески бара приклучок за електрична енергија. Во таа насока праша дали ООУ Блаже Конески има долг од 30.000 евра по основ на парно греење. Истакна и дека има уште една информација  која што би сакал Градоначалникот да му ја потврди ако е точно дека вкупните долгови на основните училишта во општина Аеродром се помеѓу 200.000и 300.000 евра. 
Градоначалникот се јави за збор и истакна дека во врска со излагањето на советникот Милутин би сакал да го каже следното: Во однос на тие 2.500 денари, тоа не се средства што училиштето ги нема, туку се средства кои што треба да ги обезбеди основачот и поради усогласувањето на одлуките, општината мора да ги надополни бидејќи таква е процедурата. Во однос на системот за пожар во ООУ Александар Македонски, тогаш кога прашавте системот беше исправен, но се појави дефект на алармот кој што се вклучува непотребно и треба да се замени. Градоначалникот истакна дека е непотребно да се драматизира во однос на долговите на училиштата, тие тековно се сервисираат согласно добиената блок дотација и распределените средства од Буџетот на општина Аеродром.
Советникот Милутин Ристески се јави за збор и се обрати на градоначалникот дека наместо да оценува дали неговото излагање било драматично или не, ќе било многу по коректно да каже колкав е долгот во училиштата. Истакна дека неговото прашање не било како се плаќаат долговите, туку колкав е долгот. Потребно е да се одговори со бројка. Советникот истакна дека според неговите информации, предходниот градоначалник Тимчо Муцунски од нековиот претходник Златко Марин наследил училишта без долгови, а сега имаме долгови и вие упорно ја криете сумата.
Градоначалникот се јави за збор и истакна дека бил јасен во однос на долговите дека фактурите кој што пристигнуваат се исплаќаат редовно. Сите училишта имаат навремена услуга, се топли и имаат добри услуги, можеби и најдобри во градот Скопје, а дополнително се инвестира и во проширување на училиштата, во изградба на спортски сали, терени, така што споредбата со Златко Марин не е пристојна.
Советникот Марјан Јовановски се јави за збор и истакна дека на предходниот совет побарал дополнителни средства за основни училишта. Конкретно за основното училиште Александар Македонски кое што бара дополнителни средства за поправка на системот за рана превенција и детекција и рече дека предлогот ќе го поддржат. Советникот имаше едно барање каде што рече дека сумата воопшто не е голема и за наредната година добро би било општината да испланира во сите основни училишта да имплементира ваков систем за рана превенција. Верува дека училиштата ги одржуваат противпожарните системи редовно.
ГЛАСАА: ЗА – 27 советници      ПРОТИВ – нема    ВОЗДРЖАНИ- нема
Се констатира дека точката е усвоена.

[bookmark: _Hlk186191743]6-та точка – Предлог-одлука за именување на член на Училишниот одбор на ООУ „Љубен Лапе“
Претседателката замоли член од надлежната комисија да се произнесе.
Претседателот на Комисијата за мандатни и имунитетни прашања, избори и именување Бошко Петковски елаборираше дека поради истекување на мандатот на претставникот во училишниот одбор, пристигнато е барање од ООУ Лубен Лапе, Советот на ОА да делегира нов член. Истакна дека Комисијата предложила истиот член од претходно Мартин Клинчаров да биде и сега претставник во училишниот одбор, но не беше изгласан, така што му предложи на Советот да го поддржи овој предлог како досегашен представник да биде и иден. 
Претседателката отвори расправа и бидејќи никој не побара збор, предлог-одлуката ја стави на гласање.
ГЛАСАА: ЗА – 16 советници         ПРОТИВ –нема      ВОЗДРЖАНИ- нема
Се констатира дека точката е усвоена.


7-ма точка - Предлог-одлука за примање и давање на трајно користење на движни ствари на јавно претпријатие за комунални дејности на општина Аеродром
ГЛАСАА: ЗА – 16 советници         ПРОТИВ –нема     ВОЗДРЖАНИ- нема
Се констатира дека точката е усвоена.

8-ма точка- Предлог-oдлука за задолжување на јавното претпријатие за комунални дејности на општина Аеродром за реализирање на пилот проект за селекција на отпад од пакување
ГЛАСАА: ЗА – 16 советници         ПРОТИВ – нема               ВОЗДРЖАНИ- нема
Се констатира дека точката е усвоена.

9-та точка- Предлог-програма за измена на програма (Р) заштита на животната средина и природа на општина Аеродром за 2025 година
Советникот Милутин Ристески се јави за збор и истакна дека жали што градоначалникот не е присутен, а ќе било интересно да се слушне одговор на уште едно прашање. Рече дека во програмата која што е усогласување со измените во Буџетот кои ги направиле минатата седница, она што паѓа во очи е кратењето на 1.700.000 денари кои биле предвидени за субвенции во делот на животната средина. Тоа се субвенции кои што општината ги дава за електрични тротинети и велосипеди. Истакна дека ова општината го прави во сезона во која загадувањето е во полн ек, кога до пред само неколку месеци имало протести за загадувањето предизвикано од Вардариште, каде граѓаните секојденвно блокирале една од клучните раскрсници во Аеродром, се со цел да привлечат винмание за важноста на овој проблем. Советникот истакна дека жали што животната средина е една од првите моменти каде општината одлучува да крати и се надева дека во планираните средства во Буџетот за 2026 година нема повторно да се случи ова, туку напротив наместо да се скратат ќе се зголемат средствата затоа што во Аеродром навистина не се диши и е неподносливо за живеење заради големите вредности на ПМ10 и ПМ2,5 честичките кои сите ние ги дишеме. Воздухот не прави разлика кој од која партија е, сите го дишеме и на сите подеднакво ни страдаат белите дробови.
[bookmark: _Hlk209516183]ГЛАСАА: ЗА – 16 советници         ПРОТИВ – нема     ВОЗДРЖАНИ- нема
Се констатира дека точката е усвоена.

10-та точка- Предлог-програма за измена на (ФА)програма уредување на градежно земјиште  (капитални трошоци) на подрачјето на општина Аеродром за 2025 година
ГЛАСАА: ЗА – 16 советници         ПРОТИВ –нема ВОЗДРЖАНИ- нема
Се констатира дека предлогот е усвоен.

11-та точка - Предлог-програма за измена на програма(Ј) комунални дејности на општина Аеродром за 2025 година 
ГЛАСАА: ЗА – 16 советници         ПРОТИВ – нема               ВОЗДРЖАНИ- нема
Се констатира дека точката е усвоена.

12-та точка - Предлог-одлука за поставување 10 калистеника фитнес зони на отворено „ФИТНЕС ЗА СИТЕ“
ГЛАСАА: ЗА – 27 советници         ПРОТИВ – нема               ВОЗДРЖАНИ- нема
Се констатира дека точката е усвоена.

13-та точка - Предлог-одлука за примање донација од страна на Тајфа-план за изработка на урбанистички проект за инфраструктура
ГЛАСАА: ЗА – 16 советници         ПРОТИВ – 5 советници              ВОЗДРЖАНИ- нема
Се констатира дека точката е усвоена.

14-та точка - Предлог-oдлука за давање на согласност за изразување на намера за донација
Советникот Михајло Димовски се јави за збор и истакна дека само затоа што нешто е законски легално, не значи дека е морално и етички. Коцкарниците, спортските обложувалници и брзите кредити 20 години ги осиромашуваат граѓаните на општина Аеродром. Праша дали сега со неколку садници истите овие ќе си ја перат својата душа, а ние ќе треба да учествуваме во тој циркуз и да глумиме општествена одговорност. Рече дека е под секое ниво на општина Аеродром да прифаќа донации од вакви фирми и затоа советничката група на Левица ќе гласа против оваа предлог-одлука, а воедно ги повикува и сите други советнички групи да го направат истото.
[bookmark: _Hlk205883209]ГЛАСАА: ЗА – 16 советници         ПРОТИВ – 6 советници               ВОЗДРЖАНИ- нема
Се констатира дека точката е усвоена.

15-та точка - Предлог-одлука за формирање на Комисија за селекција на членови во Управен одбор на Јавното претпријатие за комунални дејности на општина Аеродром Скопје 
ГЛАСАА: ЗА – 16 советници         ПРОТИВ – нема               ВОЗДРЖАНИ- нема
Се констатира дека точката е усвоена.

16-та точка - Предлог-одлука за формирање на Комисија за селекција на членови во Надзорен одбор за контрола на материјално финансиското работење на Јавното претпријатие за комунални дејности на општина Аеродром Скопје
ГЛАСАА: ЗА – 16 советници         ПРОТИВ – нема               ВОЗДРЖАНИ- нема
Се констатира дека точката е усвоена.

17-та точка - Предлог-одлука за распишување на Јавен повик за пројавување на интерес за пријавување на кандидати за избор  на член во Управен одбор на Јавно претпријатие за комунални дејности на општина Аеродром
ГЛАСАА: ЗА – 16 советници         ПРОТИВ – нема               ВОЗДРЖАНИ- нема
Се констатира дека точката е усвоена.

18-та точка - Предлог-одлука за распишување на Јавен повик за пројавување на интерес за пријавување на кандидати за избор  на член во Надзорен одбор за контрола на материјално-финансиското работење на Јавно претпријатие за комунални дејности на општина Аеродром
ГЛАСАА: ЗА – 16 советници         ПРОТИВ – нема               ВОЗДРЖАНИ- нема
Се констатира дека точката е усвоена.

19-та точка - Предлог-одлука за определување на паричен надоместок на претседателот и членовите на  Надзорниот одбор на Jавното претпријатие за комунални дејности на Општина Аеродром
[bookmark: _Hlk216165182]ГЛАСАА: ЗА – 16 советници         ПРОТИВ – нема               ВОЗДРЖАНИ- нема
Се констатира дека точката е усвоена.

20-та точка - Предлог-одлука за примање донација од страна на Александра Хаџи Кочкова за изработка на урбанистички проект вон опфат на урбанистички план за пристапен пат
ГЛАСАА: ЗА – 16 советници         ПРОТИВ – нема               ВОЗДРЖАНИ- нема
Се констатира дека точката е усвоена.

21-та точка - Предлог-одлука за финансиско стимулирање на работници на Јавното претпријатие за комунални дејности на Oпштина Aеродром-Скопјe
Советникот Милутин Ристески се јави за збор и истакна дека советничката група на СДСМ ќе ја поддржи оваа предлог-одлука и ќе го поздрави финансиското стимулирање на работниците, а притоа и ќе ја охрабри општината надлежните почесто да прават вакви стимулирања со цел работниците да добијат мотив повеќе. Она што го изрази како забелешка е тоа што изрази сомнеж дека ова финансиско стимулирање нема да се повтори затоа што имал впечаток дека на овој начин се наградиле работници кои за жал немале избор за тоа дали ќе учествуваат или не во спотот на Градоначалникот на Град Скопје Орце, каде што Скопје за 72 часа требало да мириса на шампон. Жали што не останало малку од шампонот за и Аеродром да мириса така. Истакна дека Аеродром сеуште мириса на неиспразнети контејнери и наместо ПР кампањи за чистење на Скопје за 72 часа, конечно да се направи нешто конкретно и да се најде начин како да се зголеми бројот на овие работници кои се грижат за хигиената и да се воспостави еден посериозен систем за одржување на комуналната хигиена. Поентираше со тоа што истакна дека граѓаните сеуште се жалат дека недоволно редовно се празнат контејнерите, дека нема доволно корпи за џебен отпад и дека парковите сеуште се со нередовно собрани лисја и ѓубре на секој чекор.
Советникот Дејан Ристовски се јави за збор и истакна дека и неговата советничка група ќе ја поддржи оваа предлог-одлука во духот на работничките права, но смета дека иако сезонските работници се обесправени на начин што не се во редовен работен однос и ги немаат сите привилегии што ги имаат вработените во редовен работен однос, треба секој дополнителен труд да се награди. Препорача ова да биде пракса и за понатаму, сите работници што дополнително се трудат во извршувањето на своите работни задачи да бидат наградени.
Советникот Марко Данилоски се јави за збор и рече дека се надоврзува на излагањата на предходните двајца колеги. Рече дека ова е добра пракса која што треба да продожи и за вработените во општинската администрација како и за вработените сезонци во комуналното претпријатие, но само ако станува збор за ангажман кој што е на нашата територија, а не ангажман кој е за туѓи градски или ПР потреби. Истакна дека малку е спорна одлуката која што ја има донесено самиот управен одбор од причина што предлогот за финансиско стимулирање е предложен од самиот директор. Во нивното образложение за жал не се дава одговор на ова сомневање дали овие сезонски работници биле присилно ставени во ситуација да не можат да одбијат ангажман да чистат нешто што не е во рамките на нашата општина, за да може некој тоа да си го искористи во некоја кампања насловена „Шампон кампања“ и за свој личен ПР. Рече дека ако тоа е така, апелира во иднина истото да не се повторува и нашите сезонци да си ја чистат нашата општина за таа да биде зелена, урбана и чиста, каква што не е денеска.
За збор се јави директорот на Јавното претпријатие за комунални дејности на Oпштина Aеродром-Скопјe и потенцираше дека освен на територија на општина Аеродром, работниците не работеле во друга општина, ниту пак работеле некоја друга работа на која што некој ги присилил или ги натерал со сила да работат. Директорот истакна дека воопшто незнае од каде им е оваа информација.
Советникот Васе Канзуров се јави за збор и истакна дека се изнаслушал за ПР кампања, за презентација во спотови и дека работниците се присилени да работат во истите. Рече дека сака да ги потсети политичките опоненти на нивните ПР кампањи и да праша дали некој ја присили Левица да оди на гробот на Енвер Хоџа, како и да се сликаат СДС во авионот заради започнување на преговарачкиот процес.
Советникот Горан Костовски се јави за збор и потсети дека на координацијата е договорено да се држат до деловникот и ја праша претседателката зошто не го прекина политичкиот говор на Васе Канзуров кој што нема врска со точката за која се обраќа.
Претседателката на Советот Сузана Павловска одговори дека во моментот само што почнала да го опоменува советникот Васе Канзуров, тој веднаш се повлекол. Притоа истакна дека сите се должни да се држат до Деловникот и исто така излегување од темата и споменување на ПР кампањи и мешање на други ликови кој не се дел од општина Аеродром не се дозволени. Потребно е сите да се придружуваат до редот, Деловникот убаво да се прочита и сите да внимаваат затоа што сите тука се одраз на граѓаните на општина Аеродром.
ГЛАСАА: ЗА – 27 советници         ПРОТИВ –нема     ВОЗДРЖАНИ- нема
Се констатира дека точката е усвоена.

22-та точка - Предлог-одлука за измена на распоредот на средствата во Буџетот на ОА за 2025 година
Раководителката на Одделението за  Одделението за Буџетска координација зема збор  и истакна дека се работи за точка за измена на распоредот на средствата. Рече дека на крајот на годината се усогласуваат дополнителни потреби кои што ги има општината со цел да се заврши годината како што треба, се прават измени во делот на основниот буџет и во делот на блок дотациите, конкретно кај детските градинки и сето тоа е со цел да може на крај да се завршат сите работи како што треба и да се затвори годината од финансиска гледна точка. 
ГЛАСАА: ЗА – 16 советници         ПРОТИВ –нема     ВОЗДРЖАНИ- нема
Се констатира дека точката е усвоена.

23-та точка-Советнички прашања
Советникот Горан Костовски постави прашања – Денес донесовме одлука за правење на 10 калистеника игралишта, па сакам да прашам дали општината знае дека шипките на веќе постоечкото игралиште се искривени, а со тоа може да дојде и до повреди. Барам општината, т.е. Комуналното претпријате да провери и да ги исправи истите.
- Прашањето е кога општината планира ова да го направи?
- Бидејќи сега веќе има партиски градоначалник на Град Скопје, ме интересира за во стар Аеродром, има место каде што се тргнати контејнери и на тоа место има мини депонија по акцијата 72 часа. Дали ќе побарате од градот Скопје да ги врати тие контејнери? Исто така контејнерите околу големите маркети, по неколку дена не се чистат и се прелеваат (во Реонски, накај населба Лисиче). Кога планирате и Аеродром да замириса на шампон, т.е. Градот Скопје да го видиме и во нашата општина малку да поработи како што знае да работи во Чаир, Бутел, Центар итн. 

Советникот Марко Данилоски постави прашања – Првото прашање се однесува на проектот за реконструкција на паркингот од градинката Бамби до делот кај Џевахир, односно паралелниот паркинг зад Сансет, банките и Бисер на булевар Јане Сандански. На 13.06.2025 година е стартуван тој проект и тогашниот в.д. градоначалникот заедно со Министерот за Локална самоуправа го најавија стартувањето на тој проект кој што во должина треба да изнесува реконструкција во цел потег во 1000 метри со рок на изведба од 5 месеци. Денеска, односно од денот кога се сликале се поминати 7 месеци и состојбата на терен е некаде околу 200-250 метри реализација на планираниот проект кој што требал во целост да биде готов за 5 месеци.
- Прашањето е кога се очекува во целост да заврши овој проект и на што се должи бавната негова динамика и реализација? Пред само 6 дена градоначалникот бил на лице место и според сликите кои што ги имаат објавено се потврдува она што јас го зборувам. Зошто оваа реализација оди толку споро и кога се очекува конечно да биде во целост готов овој паркинг? Граѓаните кој што живеат на овој потег тоа го бараат.
- Второто прашање се однесува исто така на еден многу важен за вас проект. На 13.04.2023 година на Аеродромци им е ветена радост, а таа радост никако да ја видат и да ја доживеат. Имено тогаш е почната и најавена изградба на парк „Радост“ кој треба да се простира на потег од 6000 метри квадратни, да биде урбан, уреден простор за најмладите но тој до ден денес веќе трета година нема ама баш никаква реализација. На 25.04.2025 година на страната на општина Аеродром е објавено дека уредувањето на паркот Радост е во завршна фаза, но ако сега отидете ќе видите дека тоа е се освен завршна фаза. Три години за еден парк само потврдува дека никој во општина Аеродром ниту знае што прави ниту пак имате план и визија каде ја терате општината. Прашањето е: Дали аеродромци ќе ја дочекаат радоста и дали овој парк ќе биде во брзо време готов и дали ќе биде воопшто готов во следните 3 години? 
- Третото прашање се однесува на единствениот капитален проект на предходниот градоначалник, сегашен министер. На 10.12.2021 година тој го има направено неговиот најголем капитален проект, а тоа е хотел за пчели. Ме интересира колку ноќевања реализирале пчелите во тој хотел и дали има приходи општината реализирано по тој основ и колку пчелите биле задоволни од тие ноќевања во тој хотел. За ова прашање, за оваа голема капитална инвестиција може да ми доставите писмен одговор.

Советничката Сања Несторовска Лазарова постави прашања – Плочникот кај Јане Сандански, кај зградите со број 114 и 118 кога ќе се санира и дали општината воопшто планира да ги санира? Воедно и плочникот кај Стокомак во Мичурин на потегот од игралиштето кај Трач бар до Стокомак е во катастрофална состојба. Дали е воопшто во план тоа да се санира?
- Кога ќе се постават безбедносни столбчиња на двата краци на ул. Анастас Митрев за да се спречи паркирање на возилата на тротоар?
- Дали имаме формирано Совет на потрошувачи?

Советникот Марјан Јовановски постави прашања – Донесовме одлука каде сите гласавме ЗА поставување 10 калистеника фитнес зони кое што е одлично затоа што општина Аеродром секогаш важела за спортска општина, меѓутоа на ул. Владимир Комаров, згради 6, 8 и 10 можеме да видиме на што личат спортските игралишта кои што се направени од Златко Марин, а вие не ги одржувате. Второто игралиште Драган Топчиевски Топче е донесено во очајна состојба. Дали општината планира да направи нешто да го врати игралиштето во состојба како што треба?
- На АСНОМ број 106 и 108 има еден пристапен влез и само таму нема поставено столбчиња. Граѓаните самоиницијативно неколку пати монтираат столбчиња, но тие се отстрануваат, а летово дури им беше кажано дека е незаконско нивното поставување и еден од соседите е казнет со 50 евра. Дадено е ветување дека општината ќе го реши тоа во кус рок. Дали општината планира да го реши тој проблем и кога?
- Улицата позади сендвичарите кај ООУ Ѓорѓија Пулевски и градинката Срничка од секогаш имала проблем. Во времето кога бев директор со помош на градоначалникот Тимчо Муцунски и раководителот Тане, поставивме столбчња, но другиот ден истите беа извадени. Таму се паркираат возила кои им пречат на родителите на деца со попреченост односно деца со инвалидски колички. Блокиран им е влезот во училиште. Потребно е општината да го регулира овој проблем и да им се овозможи на децата со колички да имаат безбеден и слободен пристап до училиштето. Прашањето е дали општината може тоа да го направи и доколку може кога би успеале да го решите тој проблем?

Советникот Дејан Ристовски постави прашања – Првото прашање е за улицата Милан Зечар која се реконструира со Унгарски кредит и за која се потрошени околу 20 милиони денари, дали е направен технички прием на таа улица? Ако може да ми одговорат од Сектор урбанизам, бидејки на улицата откако е реконстурирана се прави езеро од вода што го попречува сообраќајот и претставува опасност за минувачите. 
- На истата улица при самата реконструкција е бутната бандера при што има оголени кабли што претставуваат опасност. Прашањето е: Дали општината има намера да ги санира бидејќи така стојат веќе 15-20 дена.
- Прашање до директорот на ЈП за Комунални дејности на Општина Аеродром. Минатата седница имавме извештај дека се купени 200 канти за отпадоци. Од тие канти населба Лисиче не виде ниту една. На АСНОМ бр.118 канта нема за лек. Прашањето е: Дали конечно планирате да поставите канти?
- Жителите во Долно Лисиче се жалат за поминувањето на многу тонските камиони. Дали општината има намера да превземе нешто со Министерството за транспорт и врски за на тој пат да се постави некаква забрана или да се пренамени во локален?
- Дали инспекцијата врши надзор на камионите што излегуваат од новата полициска станица што се гради, бидејќи излегуваат со кал и таму паркингот е блато. Барање од жителите инспекторите да направат надзор.
- Постои едно езеро кај Атом, дали општината има надзор да го санира овој проблем?

Одговара Раководителот на Одделение за комунални работи и заштита на животната средина Дејан Антовски: Технички прием за улицата Милан Зечар нема. Вчера е излезено на увид и е договорено со изведувачот да се постави уште еден дополнителен сливник кој ќе ја носи таа вода. За прашањето околу водата на ул. Гаврил Константиновиќ во нас.Лисиче, можам да кажам дека таму на таа улица нема атмосверска канализација. Знаеме дека таму се собира вода и правиме напори да го решиме проблемот. Тој проблем не е од сега. За ул. Милан Зечар во однос на бандерата ви кажувам дека е изолирана и дека не представува опасност. Таа бандера не е оштетена со работењето на улицата, туку од пред тоа.

Советничката Марина Кусакатска постави прашања – Подолг период на тревникот помеѓу зградите на В.С. Бато бр.11,13,15,17,19,21,23,25,27,29,31,33 и 35 има поплаки од сите граѓани што живеат таму. Игралиштето е во очајна состојба, пристапот до него е лош, а и не е осветлено. Игралиштето има малку реквизити, малку клупи и нема канти за џебен отпад. Граѓаните апелираат овој дел да се оплемени. Прашањето е зошто со години нема поставено урбана опрема и осветлување на оваа локација? Кога се планира да се постави осветлување на игралиштето? Кој мерки и во кој рок ќе се превземат за отстранување на небезбедните кабли што се опасност, како и двата трансформатори кои се до игралиштето и кои бараме да се сменат бидејќи се небезбедни?
- До наделжните служби на општина Аеродром. Зонското паркирање во Ново Лисиче и Реонски сеуште не е воведено. Во Реонски се изврши одбележување на просторот, се поставија табли и не функционираат, а со тоа граѓаните се бунат и незнаат дали да пуштат порака. Знам дека тоа е во надлежност на ЈП Градски Паркинг, но општината е должна да ги информира граѓаните. Прашањето е зошто до овој момент не е воведено зонско паркирање, ниту пак се обележани паркинг местата во Ново Лисиче? Во Ново Лисиче ништо не е бележано и немаме каде да се паркираме. Зошто таблите во Реонски не се покриени? Што е можно побрзо општина Аеродром и ЈП Градски Паркинг да искомуницираат.

Претседателката на Советот напомена дека на советнички прашања нема реплики и ги замоли советниците да го прочитаат Деловникот во делот каде пишува дека прашањата треба да бидат кратки и прецизно и јасно да бидат насочени кон кого се однесуваат. Нема потреба од долги излагања и од лични ставови. Воедно, претседателката ги замоли сите советници да се почитуваат еден со друг и да внимаваат на Деловникот.

Одговара Раководителот на Одделение за комунални работи и заштита на животната средина Дејан Антовски:  Се работи за информација околу зонското во Ново Лисиче, правосилност добивме во ноември и сега можеме да постапуваме понатаму. Ги предадовме и проектите и решението во градски паркинг и тие веќе постапуваат согласно своите можности. На вакво време не се фарба, т.е. неможе да се одбележуваат паркинг местата

Советничката Слободанка Ќириќ постави прашања – Прашањето се однесува на вашата ПР кампања што ја правите со чистењето. Ви покажувам слики од пред еден час од ударна локација на потег од бул. Србија до Капитол. Ако вака изгледа ударна локација, се прашувам како изгледаат другите?
- Реонски кај детското игралиште кај зградата на МИК нема соодветна сообраќајна сигнализција кај раскрсницата, односно знаци. Прашувам дали ќе поставите?

Советникот Милутин Ристески постави прашања – Едно од прашањата беше поврзано со ул. Милан Зечар со тоа што делумно ми е одговорено во делот со атмосверската канализација која што е за жал несреќно поставена повисоко од нивото каде што се собира водата, но фала богу што ќе се реши, па евентуално ако можете да ни кажете за кога е планирано решавањето? Во делот на ул. Милан Зечар сакам да дополнам со прашање: Покрај зградата на ул. Руди Чаевац бр. 24 имаше поставено столбчиња на самиот тротоар, но при реконструкцијата овие столбчиња се извадени и нови не се поставени. Сега тој тротоар се користи за паркирање на возила. До крајот на улицата имаме и нова состојба која не знам како успеа да се случи. Се паркираат возила на самиот коловоз од двете страни, па така од две коловозни ленти имаме само една. Треба да се интервернира и оваа состојба да се реши. На паркингот меѓу зграда број 20 и 24 на ул. Руди Чаевац, при реконструкцијата, на 2 паркинг места е оставен песок. Ако е реконструкцијата завршена кога ќе се тргне песокот и кога ќе се ослободат тие две паркинг места?
- Раскрсницата меѓу Руди Чаевац и Коста Новаковиќ има дупка која е направена по санација на водоводна цефка од страна на Водовод. Кога го поставив прашањето, градоначалникот ми одговори дека до Водовод е испратено писмо и дека сеуште не е завршена работата. Доколку не ја санираат дупката, општината ќе има прилика да го казни Водовод како јавно претпријатие, па сакам да прашам дали е Водовод казнет бидејќи таа дупка сеуште не е санирана, а и други дупки се отворени па таа раскрсница и е прилично предизвик да се вози и не е прегледна. Ако не е казнет Водовод, кога ќе се казни?
- Прашањето го имам поставувано и порано, беше решено, но повторно се јавува како проблем. Проблемот е со бараките на ул. Вангел Тодоровски кои претставуваат градилиште и каде во една од напуштените бараки е бесправно вселено семејство на Роми бездомници кои што во зимските месеци немаат огрев па се принудени да горат секакви материјали и на тој начин да го загадуваат воздухот. Она што беше превземено од општината претходните неколку месеци беше во ред, отстрането беше тоа семејство, казнет беше сопственикот, наложено му беше да го огради просторот, меѓутоа повторно е турната оградата и семејството е повторно таму. Жителите на околните згради мораат да дишат канцероген воздух заради ромското семејство кое што пали што ќе стигне за да се загрее. Прашањето е дали нешто повторно ќе се превземе и дали ќе се реши овој проблем? Го пренесувам барањето на жителите за малку по континуирано да се вршат тие проверки. Граѓаните постојано пријавуваат и очигледно проблемот не се решава. Ќе треба еден инспектор неколку пати неделно да поминува на таа локација и ако има потреба и да реагира.

Дневниот ред беше исцрпен и со тоа заврши 2-та седница на Советот на Општина Аеродром.







     Претседател на Совет
	                    на Општина Аеродром
                                                                                                                     Сузана Павловска

